
Antzezlana uztailaren 3an, ostirala, antzeztuko da, 19:00etatik aurrera   

La marejada lanak depresioa antzerki-esperientzia intimo eta kolektibo bihurtuko du, osasun mentalari buruzko elkarrizketa irekitzeko, ARKABIAn

• Depresioarekin bizi direnen pentsamendu, beldur eta isiluneetan murgiltze eszenikoa egingo du, eta, ondoren, solasaldia egingo da publikoarekin 
• Sarrerak (4 €) salgai daude www.arkabia.eus webgunean edo Posta kaleko 13-15ean dagoen bere egoitzan     
 
Vitoria-Gasteiz, 2026ko ekainak 8.- La marejada antzezlana baino gehiago da, depresioari buruzko hausnarketa soziala da, begirada sakon gizatiarretik, poetikotik eta kritikotik. ARKABIAk, Vital Fundazioaren kulturguneak, uztailaren 3rako programazioan sartu du, eta, antzezpenaren ondoren (19:00etan), solasaldi irekia egongo da (20:10ean) Alba Besteiro eta Jaione Azkona antzezle eta antzerkigileekin, Amaia Gómez de Segura psikologoarekin eta Gentzane Martínez de Cestafe aktore eta gizarte hezitzailearekin batera. Sarrerak (4 €) salgai daude jada www.arkabia.eus webgunean edo aurrez aurre ARKABIAn (Posta kalea 13-15), astelehenetik igandera 11:00etatik 14:00etara eta 17:00etatik 20:00etara (astearteetan itxita).

Errealismoa, pasarte onirikoak, umore beltza eta karga emozional handia uztartzen dituen proposamen eszeniko horren bidez, La marejada-k Mujer izeneko pertsonaiaren barne unibertsoan murgiltzera gonbidatzen du, izen propiorik gabeko pertsonaia da, prozesu depresibo bat bizi duen edo bizi izan duen edozein pertsona irudika dezakeena. Jon Arráez-en zuzendaritzapean, etengabeko zarataren, presio sozialaren, isolamenduaren eta ikusezintasun sentimenduaren artean harrapatuta dagoen emakume baten buruan murgiltze emozionala eraikitzen du. Eguneroko eszenak sekuentzia sinboliko eta onirikoekin tartekatzen ditu, depresioak munduaren pertzepzioa, harreman pertsonalak eta norberaren nortasuna zeharkatzen dituela erakusteko.

Erantzun itxiak edo moralkeria sinplistak eman beharrean, proposamen eszenikoak enpatia falta eta osasun mentaleko arazoen inguruko estigmak zalantzan jarri nahi ditu. Antzezlanak normalean ezkutuan egoten den horretan jartzen du arreta, “beldurragatik, lotsagatik edo zer gertatzen den azaltzen ez jakiteagatik”, eta begirada kolektibo kontzienteagoa eta laguntzaileagoa eraikitzeko beharra aldarrikatzen du. “Itsaski baten erresakak arrastatu eta itsaso barrura eramango bazintu bezala da. Eta zuk hondartza ikusten jarraitzen duzu, hondartza lasai eta eder hori. Badakizu igeri gogor egiten baduzu itzul zaitezkeela, baina korronteak arrastaka eramaten zaitu”, adierazten du lanaren testuetako batek, itsasoaren metafora erabiltzen baitu esperientzia depresiboa irudikatzeko.
Umore beltzeko uneak ere sartu dira muntaian, ihes egiteko balbula emozionala izatea dute eginkizun, baita publikoa errealitate konplexu batera hurbiltzeko tresna izatea ere, leku irisgarri eta sakon gizatiar batetik. Pertsonaien bizipen asko unibertsalak eta ezagutzeko modukoak dira, eta ikusleek beren burua eszenan islatuta ikusteko aukera ematen dute.
Dramaturgia eta interpretazioa Alba Besteirok eta Jaione Azkonak egiten dute, antzerki garaikidean, musikalean eta ikerketa eszenikoan ibilbide luzea duten sortzaile bik. Atondok, euren ekoiztetxeak, aldaketa indibidualerako eta kolektiborako tresna den aldetik defendatzen du antzerkia, elkarrizketa deserosoak irekitzeko eta kontzientzia soziala sortzeko gai delako. Iruñean sortu zen konpainia, antzinako joskintza tailer batean, eta proiektu eszeniko bakoitza, artearen bidez, “errealitateak adabatzeko” eta komunitatea ehuntzeko espazioa dela deritzote.

